
Brahmakritam Hari Stotram

બ્રહ્મકૃતં હરિસ્તોત્રમ્

બ્રહ્મોવાચ ।
રક્ષ રક્ષ હરે માં ચ નિમગ્નં કામસાગરે ।
દુષ્કીર્તિજલપૂર્ણે  ચ દુષ્પારે બહુસઙ્કટે॥ ૭૩॥
ભક્તિવિસ્મૃતિબીજે ચ વિપત્સોપાનદુસ્તરે ।
અતીવ નિર્મલજ્ઞાનચક્ષુઃપ્રછન્નકારણે॥ ૭૪॥
જન્મોર્મિસઙ્ઘસહિતે    યોષિન્નક્રૌઘસઙ્કુલે ।
રતિસ્રોતઃસમાયુક્તે ગમ્ભીરે ઘોર એવ ચ॥ ૭૫॥
પ્રથમામૃતરૂપે ચ પરિણામવિષાલયે ।
યમાલયપ્રદેશાય મુક્તિદ્વારાતિવિસ્મૃતે॥ ૭૬॥
બુદ્ધ્યા તરણ્યા વિજ્ઞાનૈરુદ્ધરાસ્માનતઃ સ્વયમ્ ।
સ્વયં ચ ત્વં કર્ણધારઃ પ્રસીદ મધુસૂદન॥ ૭૭॥
મદ્વિધાઃ કતિચિન્નાથ નિયોજ્યા ભવકર્મણિ ।
સન્તિ વિશ્વેશ વિધયો હે વિશ્વેશ્વર માધવ॥ ૭૮॥
ન કર્મક્ષેત્રમેવેદં બ્રહ્મલોકોઽયમીપ્સિતઃ ।
તથાપિ નઃ સ્પૃહા કામે ત્વદ્ભક્તિવ્યવધાયકે ॥ ૭૯॥
હે નાથ કરુણાસિન્ધો દીનબન્ધો કૃપાં કુરુ ।
ત્વં મહેશ મહાજ્ઞાતા દુઃસ્વપ્નં માં ન દર્શય॥ ૮૦॥
ઇત્યુક્ત્વા જગતાં ધાતા વિરરામ સનાતનઃ ।
ધ્યાયં ધ્યાયં મત્પદાબ્જં શશ્વત્સસ્માર મામિતિ॥ ૮૧॥
બ્રહ્મણા ચ કૃતં સ્તોત્રં ભક્તિયુક્તશ્ચ યઃ પઠેત્ ।
સ ચૈવાકર્ણ્ય વિષયે ન નિમગ્નો ભવેદ્ધ્રુવમ્॥ ૮૨॥
મમ માયાં વિનિર્જિત્ય   સંજ્ઞાનં લભતે ધ્રુવમ્ ।

ઇહ લોકે ભક્તિયુક્તો મદ્ભક્તપ્રવરો ભવેત્॥ ૮૩॥
ઇતિ શ્રીબ્રહ્મવૈવર્તપુરાણે શ્રીકૃષ્ણજન્મખણ્ડે પૂર્વે દ્વાત્રિંશાધ્યાયાન્તર્ગતં 

બ્રહ્મકૃતં હરિસ્તોત્રં સમાપ્તમ્ ।
બ્રહ્મવૈવર્તપુરાણ । શ્રીકૃષ્ણજન્મ, પૂર્વભાગ । અધ્યાય ૩૨/૭૪-૮૧॥

